
DISKOU ETA LETA 2024 GOUVÈNÈ HOCHUL LA: NEW YORK NOU AN, AVNI NOU 
AN  

  
Inisyativ sekirite piblik yo pral konbat krim rayisans, vyolans domestik ak 

kanbriyolaj; Lejislasyon an pral reprime magazen kanabis ilegal yo  
  

Tretman pou maladi mantal grav pral amelyore avèk 200 nouvo kabann pou 
pasyan sikyatrik, pwosedi egzeyat lopital amelyore, finansman pou elaji tribinal 

sante mantal la  
  

Ak timoun ak adolesan k ap fè fas ak kriz sante mantal, Gouvènè a pwopoze yon 
klinik sante mantal nan lekòl pou chak lekòl ki vle youn  

  
Pwochèn faz agenda lojman alontèm lan pral konsantre sou ogmante 

apwovizyònman nan Vil New York; Plizyè milye nouvo inite lojman pral konstwi 
sou tè Eta a  

  
Kontinye politik klimatik lidè nasyonal New York la pandan y ap asire revolisyon 

enèji pwòp la abòdab pou tout nouyòkè yo; Fikse objektif solid pou plante 25 
milyon pye bwa pandan pwochen deseni an  

  
Lekòl SUNY ak CUNY yo pral ofri admisyon dirèk pou meyè 10% etidyan yo nan 

lekòl segondè New York yo  
  

Tren Segond Avenue an te planifye pou l pwolonje nan Broadway, Interborough 
Express ap avanse  

  
Pandan semèn ki sot pase a, Gouvènè te devwale Pwogram Pwoteksyon & 

Abòdabilite Konsomatè yo, Plan Lekti "Retounen nan Baz”, Plan Sante Matènèl ak 
Tibebe, NY SWIMS, Konsòsyòm AI Empire a ak Biwo Sèvis ak Angajman Sivik la  

  
Pwopozisyon revolisyonè 2024 yo pral fè New York vin yon kote ki pi abòdab, pi 

fasil pou viv ak pi an sekirite  
  

Diskou Eta Leta 2024 la, “New York nou an, Avni nou an" disponib isit la  

Gouvènè Kathy Hochul jodi a te fè Diskou Eta Leta 2024 la epi li te pibliye ajanda "New 
York Nou an, Avni Nou an". Diskou Eta Leta a gen ladan 204 inisyativ solid pou fè New 
York vin pi abòdab, pi fasil pou viv ak pi an sekirite.  
  
"Eta New York pi fò, pi an sante, pi an sekirite ak pi abòdab pase dezan pase lè m te vin 
Gouvènè, men gen plis travay pou nou fè", Gouvènè Hochul te deklare. "Chak 
pwopozisyon yo anonse jodi a sèvi pou amelyore eta nou an epi asire kominote nou yo 
pa sèlman siviv, men yo ap pwospere. New York nou an se avni nou, epi avni an pi 
briye pase anvan."  
  
Konbat Krim ak Kenbe Nouyòkè yo an sekirite  
Depi lè Gouvènè Hochul te antre an fonsyon dezan de sa, fiziyad ak asasina te bese 
nan nivo de chif. Pou konstwi sou pwogrè sa a, Gouvènè Hochul pwopoze:  
  

• Reprime kanbriyolaj ak yon inite "Kraze epi Sezi" (Smash and Grab) nan 
Polis Eta ki devwe ak yon Operasyon Konjwen Ant Ajans yo sou 
kanbriyolaj  

• Nouvo inisyativ Biwo Prevansyon Vyolans ak Zam (Office of Gun Violence 
Prevention) pral kontinye pwogrè nan batay kont vyolans ak zam lan  

• Bay pwokirè yo nouvo finansman ak zouti pou rann abizè domestik yo 
responsab  

• Pèmèt yo pouswiv krim adisyonèl, tankou grafiti ak ensandi kriminèl, kòm 
krim rayisans  

• Nouvo lejislasyon pou reprime magazen kanabis ilegal yo ki sabote sante 
piblik ak deranje kominote yo  

  
Trete Maladi Mantal Grav ki Menase Sekirite Piblik la  
Plizyè deneni dezenvestisman nan sante mantal gen yon efè devastatè sou Eta nou an, 
epi kòm rezilta twòp Nouyòkè vilnerab pa jwenn asistans. Gouvènè Hochul pwopoze:  
  

• Ouvèti 200 nouvo kabann pou pasyan sikyatrik nan kad yon plan 
ekspansyon plizyè ane  

• Etabli yon ekip fòs lòd ak kowòdinasyon sante mantal ak finansman 
fòmasyon entèvansyon nan kriz pou lapolis  

• Amelyore pwosedi admisyon ak egzeyat sante mantal pou lopital yo  

• Finansman agrandisman tribinal sante mantal ak espesyalis sante mantal 
ki baze nan tribinal yo  

• Ogmante lojman tranzisyonèl ak lojman espesyalize  

  
Fè Fas ak Kriz Sante Mantal Jèn yo  
Aprè li te òganize premye Somè sou Sante Mantal pou Jèn New York nan ane 2023, 
Gouvènè Hochul ap re-amgaje efò li pou ede timoun ak adolesan ki gen difikilte nan:  
  

• Ofri lekòl yo resous pou chak lekòl ki vle yon moun kapab ouvri yon klinik 
sante mantal nan lekòl la  

• Etabli nouvo ekip Tretman Kominotè Asètif (Assertive Community 
Treatment, ACT) nan tout eta a  

• Ogmante pwogram ranbousman prè pou pratikan sante mantal timoun yo  

• Mete presyon pou pasaj lejislasyon ki ta rann konpayi rezo sosyal yo 
responsab  

  
Transfòmasyon ak Ranfòse Sistèm Swen Sante New York la  
Pou estabilize ak transfòme sistèm swen sante eta a, Gouvènè Hochul te anonse yon 
ajanda swen sante solid ki gen ladann:  
  

• Elaji opsyon swen sante abòdab atravè Sante Eta New York la (NY State 
of Health) ak pi bon aksè ak swen prensipal  

• Kontinye efò agresif pou konbat kriz opyoyid la ak sipòte moun ki gen 
difikilte ak adiksyon  

• Sipòte founisè yo nan lanse Pwogram Transfòmasyon Filè Sekirite Swen 
Sante a epi ranfòse sibèsekirite  

• Amelyore aksè ak sèvis sante mantal ak adiksyon nan elaji pwoteksyon 
andeyò rezo a lè randevou alè pa disponib pou pwoteksyon nan rezo a.  

  
Agenda Pwoteksyon ak Abòdabilite pou Konsomatè  
Kòm yon pati nan Bidjè ane pase a, Gouvènè Hochul te asire yon ogmantasyon salè 
minimòm istorik pou ogmante salè jiska 2027 epi answit endekse li ak enflasyon an – 
yon chanjman ki te kòmanse an vigè nan kòmansman mwa sa a. Pou bati sou misyon 
pou pwoteje konsomatè New York yo epi kenbe lajan nan pòch Nouyòkè yo, Gouvènè 
Hochul pral:  
  

• Pwopoze premye ekspansyon lwa pwoteksyon konsomatè New York la 
nan plis pase 40 ane  

• Avanse lejislasyon pou asire ke founisè prè Achte Kounye a Peye Pita yo 
trete kliyan yo yon fason jis  

• Elaji avantaj peye pou konje medikal ak andikap peye pandan senk ane k 
ap vini yo  

• Elimine ko-peman pou pataje pri ensilin pou nenpòt Nouyòkè sou yon plan 
asirans sante Eta reglemante  

• Konbat dèt medikal epi pwoteje Nouyòkè ki gen ti revni kont pwosè pou 
dèt medikal  

  
Abòde Kriz Lojman an nan Ogmante Apwovizyònman  
Gouvènè Hochul angaje l pou l abòde kriz lojman New York la, epi li pral konsantre an 
2024 sou bay Vil New York zouti yo bezwen pou konstwi plis lojman. Pwopozisyon yo 
enkli:  
  

• Yon pwopozisyon an kat pati pou ede Vil New York ogmante rezèv lojman 
li nan ankouraje konstriksyon nouvo lojman, ki gen ladan lojman abòdab; 
ankouraje pwojè konvèsyon biwo abòdab; pèmèt Vil New York ajoute 
dansite rezidansyèl sou kèk pwojè; ak legalize apatman sousòl ak kav  

• Kreye yon fon kapital 500 milyon dola pou sipòte devlopman jiska 15,000 
inite lojman sou tè eta  

• Ranfòse pwogram Kominote Pro-Lojman an nan fè sètifikasyon an yon 
kondisyon pou jwenn aksè ak 650 milyon dola nan finansman diskresyonè 
eta a.  

• Pran aksyon pou konbat diskriminasyon lojman kont benefisyè bon 
Seksyon 8 ak founisè lojman abòdab yo  

  
Ranfòse Ekonomi New York la  
Gouvènè Hochul rete angaje pou fè New York vin yon eta ki pi pratik pou biznis ak 
travayè nan nasyon an. Pou konstwi sou pwogrè li nan direksyon pou bati yon ekonomi 
21\èm syèk nan Eta New York, Gouvènè Hochul pral:  
  

• Lanse Empire AI, yon konsòsyòm inik pou debloke potansyèl ekonomik 
entèlijans atifisyèl la  

• Ranfòse efò eta a pou prepare travayè yo pou travay demen yo lè w tabli 
yon rezo kat sant fòmasyon fabrikasyon avanse sou koridò I-90 la nan nò 
Eta New York  

• Fè gwo efò pou atraksyon biznis nan tout eta a ak yon ekspansyon 100 
milyon doal nan pwogram FAST NY la pou prepare sit yo pou yo pare pou 
kòmanse  

• Sipòte antreprenè imigran pou mennen inovasyon ak kwasans ekonomik  

• Chache pwoteksyon ki pi fò kont vòl salè ak vyolasyon lwa travay timoun 
yo  

• Elaji mendèv Eta a lè w retire baryè pou anboche kandida ki kalifye  

  
Asire avni enèji pwòp New York la abòdab  
Angajman Gouvènè Hochul pou enèji abòdab te lakòz yon ekonomi an mwayèn ki 
evalye a 1,400 dola pou chak kliyan sèvis piblik ki elijib. Gouvènè Hochul ap pran mezi 
pou elaji ekonomi sa yo nan:  
  

• Entwodwi lejislasyon pou sipòte planifikasyon tranzisyon sistèm gaz 
responsab, ekitab ak efikas  

• Entwodwi lejislasyon pou kreye yon gichè inik pou revizyon 
anviwònmantal la ak pèmisyon gwo enèji renouvlab ak enstalasyon 
transmisyon yo  

• Lanse inisyativ Enèji Solè nan Tout Eta a pou Tout Moun (Statewide Solar 
for All) pou bay yon kredi bòdwo elektrik 40 dola pa ane bay plis pase 
800,000 fwaye  

  
Pwoteje Nouyòkè yo kont move tan  
Pandan move tan ekstrèm rive pi souvan nan eta a, Gouvènè Hochul te devlope yon 
plan rezistans konplè pou kenbe Nouyòkè yo an sekirite, ki gen ladan:  
  

• Fè kay yo pi rezistan, elaji pwogram racha volontè yo epi mande Konsèy 
Kòd la pou revize konsepsyon kòd konstriksyon yo  

• Pwoteje kominote yo atravè gwo envestisman nan repons fas ak 
katastwòf nan tout eta a ak ekipe lokal yo ak nouvo zouti  

• Reponn ak chalè ekstrèm atravè finansman pou kapasite refwadisman 
nan lekòl yo ak founi èkondisyone pou Nouyòkè ki vilnerab yo sou plan 
medikal  

• Reparasyon enfrastrikti ki aje yo epi fè ajans Eta yo pi dirab ak rezistan 
fas ak klima  

  
Konsève resous natirèl ekstrawòdinè New York yo  
Pou bati sou siksè 4.2 milya dola Lwa sou Obligasyon Anviwònmantal Dlo Pwòp, Lè 
Pwòp ak Travay Vèt (Clean Water, Clean Air and Green Jobs Environmental Bond Act) 
ak pwogram finansman dlo, Gouvènè Hochul ap avanse ak plan transfòmasyon 
pwoteksyon anviwònmantal ki gen ladan:  
  

• Plante 25 milyon pye bwa disi 2033 ak yon konsantrasyon sou zòn iben yo 
pou bese chalè ekstrèm yo  

• Pwoteje dlo pwòp ak entwodwi nouvo inisyativ pou ede minisipalite yo 
satisfè bezwen dlo potab yo ak finansman dlo pwòp yo.  

• Pwoteje lak nou yo nan mande envèstisman kle yo pou adrese kòz 
pwofon pwoliferasyon alg danjere yo  

• NY SWIMS: Envestisman Eta New York nan Plis Natasyon  

  
Elaji Aksè ak bon jan kalite Ansèyman Siperyè ki Abòdab  
Gouvènè Hochul pran angajman pou l sipòte edikasyon siperyè piblik epi ede elèv yo 
jwenn aksè nan yon bon jan kalite edikasyon ki abòdab. Nan Diskou Eta Leta 2024 la a, 
Gouvènè Hochul ap pwopoze:  
  

• Ofri admisyon dirèk pou elèv ki gen bon rezilta nan meyè 10 pousan klas 
lekòl segondè New York yo nan kanpis SUNY ak CUNY yo  

• Nouvo lejislasyon ki ekzije distri eskolè yo pou yo asire ke chak klas 
segondè konplete FAFSA  

• Asire elèv ki elijib yo pwofite avantaj SNAP pou adrese ensekirite alimantè 
pami elèv kolèj yo  

• Ogmante patisipasyon elektè elèv kolèj yo lè SUNY ak CUNY bay 
enfòmasyon sou enskripsyon elektè yo nan plizyè dosye enfòmasyon sou 
kanpis la  

  
Plan "Retounen nan Baz" la pral Amelyore Konpetans nan Lekti  
Koulòm lekti yo anseye nan anpil lekòl pandan de deseni ki sot pase yo te pwouve yo 
pa efikas -- espesyalman pou elèv ki gen disleksi oswa k ap aprann angle kòm dezyèm 
lang. Gouvènè Hochul ap pwopoze:  
  

• Plan lekti "Retounen nan Baz" li a pou pran mezi nan tout eta a pou asire 
ke chak distri eskolè itilize pi bon pratik ansèyman ki chita sou apwòch 
Syans Lekti ki baze sou prèv.  

• Yon envestisman 10 milyon dola pou fòme 20,000 pwofesè nan 
ansèyman "Syans Lekti"  

• Yon Pwogram Mikwokreditasyon SUNY ak CUNY pou pwofesè yo pou 
asire pwochèn jenerasyon edikatè yo itilize meyè pratik ki baze sou prèv.  

• Ogmante patisipasyon elektè elèv kolèj yo lè SUNY ak CUNY bay 
enfòmasyon sou enskripsyon elektè yo nan plizyè dosye enfòmasyon sou 
kanpis la  

  
Pi Bon Transpò Piblik, Lari ki pi an Sekirite  
Gouvènè Hochul te fè envestisman enfrastrikti transfòmatif ki pral transfòme fason 
Nouyòkè yo ap viv, travay ak deplase. Kòm yon pati nan kad Diskou Eta Leta a, li 
pwopoze:  
  

• Planifikasyon ekspansyon Subway Second Avenue an pou rive Broadway  

• Avans ak faz enjenyeri Interborough Express la  

• Konbat evazyon tarif pa chofè ak pasaje tren yo  

• Bay Vil New York zouti pou bese pwòp limit vitès li yo atravè "Lwa 
Sammy" an  

  
Sipòte Timoun ak Fanmi New York yo  
Kòm premye manman gouvènè New York, Gouvènè Hochul ap pwopoze yon apwòch 
konplè pou pwoteje timoun ak fanmi New York yo. Sa gen ladan:  
  

• Nouvo inisyativ Medicaid 7 milya dola ki garanti nan men Administrasyon 
Biden lan  

• Ajanda sante matènèl ak tibebe ki gen sis pwen  

• Ogmante aksè ak bon jan kalite gadri epi bay nouvo sibvansyon ak 
ankourajman bay founisè yo  

• Travay ak gouvènman federal la pou bay finansman pou Medicaid ak 
Pwogram Asirans Sante pou Timoun (Children’s Health Insurance 
Program, CHIP) yon fason kontinyèl pou timoun ki elijib jiska laj sis zan  

• Garanti 200 milyon dola nan finansman federal pou asistans nitrisyon nan 
pwogram Summer EBT USDA a  

• Program pilòt 50 milyon dola kont povrete ki vize vil nan nò Eta New York 
yo ki gen to povrete ki wo  

  
Ankouraje yon New York ki pi Enklizif  
Nan moman kote krim rayisans ak prejije ap ogmante, Nouyòkè yo dwe kanpe ansanm. 
Gouvènè Hochul ap pwopoze:  
  

• Elaji sipò pou Nouyòkè ki gen andikap atravè entegrasyon, opòtinite 
travay ak lavi endepandan  

• Nouvo angajman anvè First Nations (Premye nan Nasyon an), ki enkli 
agrandisman swen dantè  

• Pran mezi pou ranfòse enfòmasyon prive pou founisè avòtman yo  

• Ranfòse sèvis pou Nouyòkè LGBTQ+ ak TGNCNB yo  

• Elaji sipò sante mantal pou ak rekonesans veteran Eta New York yo  

  
Ranfòse Endistri Agrikòl New York la  
Pwopozisyon pou ranfòse endistri letye ak agrikòl New York la pral ankouraje yon avni 
ki pi rezistan pou sektè agrikilti, manje ak forè eta a. Pwopozisyon sa yo enkli:  
  

• Finansyèman ranfòse endistri letye New York la  

• Yon seri zouti konplè pou ranfòse mendèv ki te kreye ak jere pa Pwogram 
Devlopman Mendèv Agrikòl (Agricultural Workforce Development 
Program) Inivèsite Cornell la  

• Pwomosyon yon apwòch One Health  

• Ogmante lidèchip agrikòl ak opòtinite edikasyon pou jèn yo  

• Grandi biyo-ekonomi New York la  

• Lanse yon transfòmasyon alimantè ble  

  
Enspire Kominote ki pi fò yo Gras ak Biwo Sèvis ak Angajman Sivik ke Gouvènè 
Adjwen an ap Dirije  
Nouvo Biwo Sèvis ak Angajman Sivik (Office of Service and Civic Engagement, OSCE) 
la nan biwo Gouvènè Adjwen an pral prezide yon estrateji nan tout eta a pou kreye 
opòtinite sèvis piblik aksesib. Biwo a pral lanse yon Pwogram Kòporasyon Sèvis Empire 
State an patenarya ak SUNY, ki baze sou Kòporasyon California College, pou konekte 
elèv yo ak opòtinite pou sèvi kominote pa yo. Opòtinite sèvis yo ta ka gen ladan leson 
patikilye timoun ki gen laj lekòl, distribye manje bay moun ki nan bezwen, ak pran mezi 
klimatik.  
  

###  

